
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

BARQAROR RIVOJLANISHDA YASHIL ENERGIYA
TEXNOLOGIYALARINING AHAMIYATI

Toshkent menejment va iqtisodiyot instituti dotsenti

E-mail: shoira9173@gmail.com

Annotatsiya. Ushbu maqolada dastlab barqaror rivojlanish va yashil energiyaning
ma'nosi, uning asosiy jihatlari oʻrganildi, soʻngra yashil energiya texnologiyalari tahlil qilindi.
Shuningdek yashil energiya texnologiyalarining afzalliklari hamda kamchiliklari koʻrib chiqildi.
Ish soʻnggida mavzuga doir xulosa va tavsiyalar shakllantirildi.

Kalit soʻzlar: yashil energiya, barqaror oʻsish, uglerod chiqindilari, quyosh energiyasi,
shamol energiyasi, gidroenergetika, geotermik energiya, biomassa energiyasi, issiqxona gazlari,
energiya samaradorligi.

Аннотация. В данной статье сначала было изучено значение устойчивого развития
и зеленой энергетики, ее основные аспекты, а затем проанализированы технологии
зеленой энергетики. Также были рассмотрены преимущества и недостатки технологий
зеленой энергетики. По итогам работы были сформированы выводы и рекомендации по
теме.

Ключевые слова: зеленая энергия, устойчивый рост, выбросы углекислого газа,
солнечная энергия, энергия ветра, гидроэнергетика, геотермальная энергия, энергия
биомассы, парниковые газы, энергоэффективность.

Abstract. This article first studied the meaning of sustainable development and green
energy, its main aspects, and then analyzed green energy technologies. Advantages and
disadvantages of green energy technologies were also considered. At the end of the work,
conclusions and recommendations on the topic were formed.

Key words: green energy, sustainable growth, carbon emissions, solar energy, wind
energy, hydropower, geothermal energy, biomass energy, greenhouse gases, energy efficiency.

Kirish
Mamlakatimizda barqaror rivojlanish boʻyicha bir qator huquqiy asoslar qabul

qilingan. Jumladan, Oʻzbekiston Respublikasi Prezidentining 2019-yil
4-oktabrdagi PQ-4477-son qaroriga koʻra “2019 – 2030-yillar davrida Oʻzbekiston
Respublikasining “yashil” iqtisodiyotga oʻtish strategiyasi” qabul qilingan boʻlib,
unda barqaror rivojlanishning bir qator maqsadlari belgilangan. 2030- yilgacha
barqaror rivojlanish maqsadlari orasida hamma uchun arzon, ishonchli, barqaror va
zamonaviy energiya manbalaridan universal foydalanishni ta’minlash ta’kidlangan.
Ushbu maqsadga erishish yashil energiya, energiya samaradorligi va muqobil
energiya manbalarini ishlab chiqarish va iste’mol qilishda uglerod chiqindilarisiz,
energiya samaradorligi va resurs samaradorligini rivojlantirishni oʻz ichiga oladi.

Mamlakatimizda muqobil energiya manbalaridan foydalanish borasida
amalga oshirilayotgan ishlar quyosh, shamol, gidro, bioenergetikani rivojlantirish,
energiya samaradorligini oshirish, uglerod chiqindilarini kamaytirish kabi
maqsadlarni oʻz ichiga oladi.

Mamlakatimiz Prezidenti Sh. Mirziyoyevning soʻzlariga koʻra, kelgusi besh
yilda qayta tiklanadigan energiya manbalari ulushini 54 foizga yetkazish
rejalashtirilgan, bu esa issiqxona gazlari chiqindilarini qariyb 16 million tonnaga
kamaytirish imkonini beradi [2]. Muqobil energiyadan foydalanish Oʻzbekistonda
energiya xavfsizligini ta’minlash, ekologik muvozanatni saqlash, sanoat va
ijtimoiy sohani barqaror rivojlantirish uchun zarur va dolzarb yoʻnalish hisoblanadi.

Adabiyotlar sharhi
Barqaror rivojlanish - bu insoniyatning bugungi ehtiyojlari kelajak avlodlar

ehtiyojlarini buzmasdan qondiriladigan ijtimoiy rivojlanish kontseptsiyasidir [3].
Barqaror rivojlanish - bu davlat, xalq va millatning ijtimoiy taraqqiyoti hamda

ekologik muhit oʻrtasidagi uzviy bogʻliqlikni koʻrsatadigan atama. Bu kontseptsiya
birinchi marta 1987- yilda Birlashgan Millatlar Tashkilotining Atrof-muhit va
rivojlanish boʻyicha xalqaro hisobotida taklif qilingan [4].

Barqarorlik kontseptsiyasi oltita mezonga asoslanadi: atrof-muhit va tabiiy
resurslar, energiya almashinuvi, barqaror harakatchanlik, iqtisodiy oʻsish, ijtimoiy
hamjihatlik va inklyuzivlik, boshqaruv va fuqarolik [5].

Sanoat inqilobidan beri dunyoning koʻpgina mamlakatlari energiya sanoatida
qazib olinadigan yoqilgʻilar ustunlik qildi. Bu global iqlimga, shuningdek, inson
salomatligiga katta ta’sir koʻrsatdi. Global issiqxona gazlari chiqindilarining
toʻrtdan uch qismi energiya uchun qazib olinadigan yoqilgʻilarni yoqish natijasida
yuzaga keladi. Fotoalbom yoqilgʻilar katta miqdordagi mahalliy havo ifloslanishi
uchun javobgardir - bu har yili kamida 5 million erta oʻlimga olib keladigan
sogʻliq muammosidir [6].

Agar energiya ishlab chiqarish jarayonini hisobga oladigan boʻlsak, muqobil
energiyaning atrof-muhitga salbiy ta’siri an’anaviy energiya manbalariga
qaraganda ancha past boʻladi, chunki muqobil energiya texnologiyalari ish paytida
yoqilgʻini iste’mol qilmaydi va tugaydigan tabiiy resurslardan foydalanmaydi. Ular
texnogen ofatlarning minimal xavfi bilan ajralib turadi. Qayta tiklanadigan
energiya texnologiyalari oʻz hayot aylanishi davomida gazda ishlaydigan issiqlik
elektr stansiyalariga qaraganda 120 baravar, koʻmirga qaraganda 250 baravar
kamroq issiqxona gazlarini chiqaradi [7].

Qayta tiklanadigan energiya ishlab chiqarish qazib olinadigan yoqilgʻilarni
yoqishdan koʻra ancha kam emissiya hosil qiladi. Hozirgi vaqtda chiqindilarning
asosiy ulushini tashkil etuvchi qazib olinadigan yoqilgʻidan qayta tiklanadigan
energiyaga oʻtish iqlim inqirozini hal qilishning kalitidir. Qayta tiklanadigan
energiya hozirda koʻpchilik mamlakatlarda arzonroq va qazib olinadigan
yoqilgʻiga qaraganda uch baravar koʻp ish oʻrinlarini yaratadi [8].

Qayta tiklanadigan energiya manbalariga oʻtish sayyoramiz uchun juda
muhimdir. Fotoalbom yoqilgʻilarni yoqish havoga juda koʻp karbonat angidridni
chiqarib, sayyoramiz iqlimiga zarar yetkazishi mumkin. Qayta tiklanadigan
energiya bu zararli gazlarni kamaytiradi, bu esa global isishga qarshi kurashda
yordam beradi [9].

Toza yoki “yashil” energiya rivojlanayotgan soha sifatida ish oʻrinlarini
yaratadi, elektr tarmoqlarini mustahkam qiladi, rivojlanayotgan mamlakatlarda
energiyadan foydalanish imkoniyatini kengaytiradi va energiya toʻlovlarini
kamaytirishga yordam beradi. Bu omillarning barchasi soʻnggi yillarda qayta
tiklanadigan energiya manbalarining tiklanishiga hissa qoʻshdi, shamol va quyosh
elektr energiyasi ishlab chiqarish boʻyicha yangi rekordlarni oʻrnatdi [10].

Odamlar sonining koʻpayishi bilan ushbu qazib olinadigan yoqilgʻilarni
iste’mol qilish darajasi ham oshadi. Geologlar uchun ham xom neftning yangi
zaxiralarini topish va qazib olish tobora qiyinlashmoqda. Iqtisodchi olimlar “neftga
1 yil yoki 100 yil qoldimi, qolgan qismi yerda qolishi kerak, chunki u barqaror
emas - u oxir-oqibat tugaydi va shuning uchun biz qazib olinadigan yoqilgʻidan
keyingi dunyoga hozirdan tayyorgarlik koʻrishimiz kerak”, deb ta’kidlaydilar [11].

Tadqiqot metodologiyasi

Barqaror rivojlanishda yashil energiya texnologiyalaridan foydalanish
boʻyicha jahon olimlari va iqtisodchilari tomonidan olib borilgan tadqiqotlarni
oʻrganish, maʼlumotlarni toʻplash, toʻplangan maʼlumotlarni tahlil qilish, sintez
qilish, mantiqiy fikrlash kabi iqtisodiy tadqiqot usullaridan keng foydalanildi.

Tahlil va natijalar
Barqaror iqtisodiy oʻsishni ta'minlash va iqtisodiy rivojlanish darajasi koʻp

jihatdan energiya resurslariga bogʻliq. Tabiiy energiya resurslarining jahonda
aniqlangan zaxiralari energiya iste’molining hozirgi darajasini saqlab qolgan holda
keyingi ellik yil davomida energiyaga boʻlgan ehtiyojni qondirish imkonini beradi
[12].

Iqtisodiy rivojlanish, oʻz navbatida, energiyaga boʻlgan ehtiyojni va energiya
tanqisligi xavfini oshiradi. Shu bois hozirda jahon hamjamiyati yashil energetikani
rivojlantirishga alohida e’tibor qaratmoqda. Xoʻsh, “yashil energiya” deganda
nimani tushunamiz? Yashil energiya atrof-muhitga minimal ta'sir koʻrsatadigan
qayta tiklanadigan, barqaror manbalardan ishlab chiqarilgan energiyani anglatadi.
U ishlab chiqarish jarayonida uglerod chiqindilari yoki ifloslantiruvchi moddalarni
atrof-muhitga kam yoki umuman chiqarmaydigan toza energiya turlarini oʻz ichiga
oladi. Yashil energiyaga oʻtish iqlim oʻzgarishini yumshatish, ifloslanishni
kamaytirish va barqaror energiya kelajagini ragʻbatlantirish uchun juda muhimdir.

Yashil energiya texnologiyalari – bu tabiiy resurslardan (quyosh, shamol, suv,
biomassa, geotermal issiqlik va boshqalar) foydalanib, atmosferaga zararli
chiqindilarni kamaytiruvchi va ekologik barqaror energiya ishlab chiqaruvchi
texnologiyalar majmuidir. Bu texnologiyalar iqlim oʻzgarishini kamaytirish,
uglerod chiqindilarini pasaytirish va energetik mustaqillikka erishishda muhim
ahamiyatga ega.

1-rasm. Yashil energiya texnologiyalarining asosiy turlari
Manba. Iqtisodiy adabiyotlarni oʻrganish natijasida shakllantirildi.

Quyida yashil energiya texnologiyalarining asosiy turlari va ular qanday
ishlashi haqida qisqacha ma’lumot berilgan:

1. Quyosh energiyasi texnologiyalari:



52

– Fotovoltaik panellar – quyosh nurlarini toʻgʻridan-toʻgʻri elektr energiyasiga
aylantiradi;

– Quyosh kollektorlar – suv yoki havoni isitish uchun ishlatiladi;
– Quyosh minoralari – koʻplab oynalar yordamida quyosh nurlarini bitta

nuqtaga jamlab, bugʻ hosil qiladi va turbinani aylantiradi.
Uning afzalliklari toza, barqaror, past ekspluatatsiya xarajati boʻlsa,

kamchiliklari ob-havoga bogʻliqligi, dastlabki oʻrnatish narxi yuqoriligidir.
2. Shamol energiyasi texnologiyalari:
– Shamol turbinalari – shamol harakat energiyasini elektr energiyasiga

aylantiradi;
– Offshore (dengizdagi) shamol parklari – kuchliroq va barqaror shamoldan

foydalanadi.
Uning afzalliklari yirik miqyosda arzon va toza energiya boʻlsa, kamchiliklari

shamol kuchiga bogʻliqligi, tabiiy landshaftga ta’sirida koʻrinadi.
3. Gidroenergiya texnologiyalari:
– Gidroelektr stansiyalar (GES) – suv oqimi yordamida turbinalarni aylantirib,

elektr energiyasi hosil qiladi;
– Mini-GES – kichik daryolar ustida ekologik xavfsiz energiya manbai

sifatida ishlaydi.
Uning afzalliklari barqaror energiya manbai boʻlsa, kamchiliklari ekotizimga

ta’siri, katta investitsiyalar talab etishidir.
4. Geotermal energiya texnologiyalari:
– Yer osti issiqligidan foydalanib, issiq suv, bugʻ va elektr energiyasi ishlab

chiqaradi;
– Koʻpincha vulqonlar faol boʻlgan hududlarda qoʻllaniladi.
Uning afzalliklari doimiy va barqaror manba ekanligida, kamchiliklari esa

faqat ayrim geografik hududlarda samarali ekanligidadir.
5. Biomassa va bioyoqilgʻi texnologiyalari:
– Biogaz qurilmalari – organik chiqindilar (goʻng, oziq-ovqat qoldiqlari)dan

metan gazi hosil qiladi;
– Bioetanol va biodizel – oʻsimlik moylari yoki qishloq xoʻjaligi

chiqindilaridan tayyorlanadi.
Uning afzalliklari chiqindilarni kamaytiradi, qayta tiklanuvchi ekanligida

namoyon boʻlsa, kamchiliklari esa uglerod chiqindilari bor, lekin an’anaviy
yoqilgʻilarga qaraganda ancha kamligida koʻrinadi.

Bulardan tashqari hozirgi kunda energiya samaradorligini oshiruvchi
texnologiyalardan ham keng foydalanilmoqda. Energiya samaradorligini
oshiruvchi texnologiyalar – bu kamroq energiya sarflab, koʻproq foyda olish

imkonini beruvchi yechimlar boʻlib, ular ekologik barqarorlikni, iqtisodiy
tejamkorlikni va energiya xavfsizligini ta’minlaydi.

Bugungi kunda dunyo energiya iste’molining 30–40% gacha qismini tejash
salohiyatiga ega texnologiyalar ishlab chiqilgan.

2-rasm. Energiya samaradorligini oshiruvchi texnologiyalar yoʻnalishlari
Manba. Iqtisodiy adabiyotlarni oʻrganish natijasida shakllantirildi.

Asosiy texnologiya yoʻnalishlari:
1. Binolarda energiya samaradorligini ta’minlovchi tizimlar:
– Issiqlik izolyatsiyasi, ikki yoki uch qavatli derazalar, aqlli termostatlar.
– Aqlli binolar, ya’ni BEMS tizimlari (energiya boshqaruv tizimlari)

yordamida 15–25% energiya tejash mumkin. BEMS - bu isitish, ventilyatsiya,
konditsionerlik, yorugʻlik va quvvat tizimlari kabi binoning elektr va mexanik
jihozlarini nazorat qiluvchi va boshqaradigan kompyuterga asoslangan tizim.

2. Yoritish tizimlari:
– LED (Light Emitting Diode - Yorugʻlik chiqaradigan diod) lampalar va

sensor boshqaruv tizimlari an’anaviy lampalarga nisbatan 80–90% kam energiya
sarflaydi.

3. Sanoat texnologiyalari:
– Yuqori samarali motorlar, sozlanadigan chastota drayverlari, chiqindi

issiqlikni qayta ishlatish va kogeneratsiya tizimlari.
– Sanoat energiya sarfini 20–40% gacha kamaytiradi.
4. Isitish va sovutish tizimlari:
– Issiqlik nasoslari va energiya tejovchi konditsionerlar.
– Binolarda uglerod chiqindilarini 30 %gacha kamaytiradi.
5. Raqamli texnologiyalar:
– Aqlli elektr tarmoqlari (Smart Grid), aqlli hisoblagichlar, energiya

monitoring tizimlari (EMS).
– Real vaqt kuzatuv orqali energiya oqimini optimallashtiradi.
Umumiy qilib aytganda, energiya samaradorligi – bu kelajak energiya

siyosatining markaziy yoʻnalishi boʻlib, har bir sohada raqamli, texnologik va

ekologik innovatsiyalarni talab qiladi. Investitsiya xarajatlari qisqa muddatda
oʻzini oqlaydi va mamlakatning energiya mustaqilligini mustahkamlaydi.

Yashil energiya texnologiyalarining asosiy afzalliklari quyidagilardan iborat:
- issiqxona gazlari emissiyasining kamayishi: yashil energiya karbonat

angidrid va boshqa zararli issiqxona gazlarini chiqaradigan qazib olinadigan
yoqilgʻiga bogʻliqlikni kamaytiradi;

- barqarorlik: qayta tiklanadigan energiya manbalari cheksiz boʻlgan qazib
olinadigan yoqilgʻidan farqli oʻlaroq, tugamaydi;

- energiya xavfsizligi: energiya manbalarini diversifikatsiya qilish va mahalliy,
qayta tiklanadigan resurslardan foydalanish orqali yashil energiya milliy va global
energiya xavfsizligiga hissa qoʻshishi mumkin;

- sogʻliq uchun foyda: ifloslanishni kamaytirish orqali yashil energiya havo
sifati va aholi salomatligini yaxshilashga yordam beradi;

- ish oʻrinlarini yaratish: qayta tiklanadigan energiya sektori mehnatni koʻp
talab qiladi, ishlab chiqarish, oʻrnatish, texnik xizmat koʻrsatish va tadqiqotda ish
oʻrinlarini yaratadi.

Bir qator afzalliklar bilan bir qatorda, yashil energiya ham sektorga xos
boʻlgan ba’zi qiyinchiliklarga ega. Masalan:

- uzilishlar: quyosh va shamol kabi ba’zi yashil energiya manbalari ob-havo
sharoitlariga bogʻliq va kechayu kunduz uzluksiz ishlamaydi. Ushbu uzilishlar
energiya saqlash tizimlari yoki turli energiya manbalarining muvozanatli
aralashmasi bilan hal qilinishi mumkin;

- yerdan foydalanish: yirik quyosh fermalari yoki shamol turbinalari
qurilmalari katta maydonlarni talab qiladi, bu ba’zan qishloq xoʻjaligi yoki
yovvoyi tabiatni muhofaza qilish bilan yerdan foydalanish ziddiyatlariga olib
kelishi mumkin;

- boshlangʻich xarajatlar: qayta tiklanadigan energiya texnologiyalari (ayniqsa,
quyosh panellari yoki shamol turbinalari) uchun dastlabki investitsiyalar yuqori
boʻlishi mumkin, ammo vaqt oʻtishi bilan bu xarajatlar kamayadi.

Xulosa va takliflar
“Barqaror rivojlanishda yashil energiya texnologiyalarining ahamiyati”

mavzusidagi tadqiqot natijasida quyidagi xulosalar shakllantirildi:
1. Barqaror rivojlanish - bu shaxs va jamiyat hayotini tashkil etishning yangi

modeli. Barqaror rivojlanishning zamonaviy konsepsiyasi atrof-muhitni muhofaza
qilish va tabiiy resurslardan samarali foydalanishni ijtimoiy va iqtisodiy
muammolar bilan birgalikda hal qilishni talab qiladi. Yoqilgʻi-energetika tarmogʻi
barqaror iqtisodiy rivojlanishga bevosita ta’sir koʻrsatadi.



55

2. “Yashil energiya” - bu yoqilgʻilarni iste’mol qilmasdan, atmosferaga
issiqxona gazlarini chiqarmasdan, atrof-muhitga zarar yetkazmasdan energiya
bilan ta’minlash.

3. Yashil energiyaning asosiy maqsadi - qayta tiklanadigan energiya
manbalaridan iste’molchilar talabini maksimal darajada qondirishdir.

4. Yashil energiya bir qator qayta tiklanadigan manbalardan, ya’ni quyosh,
shamol, suv, toʻlqinlar, geotermal issiqlik va biomassadan olinadi.

5. Yashil energiya texnologiyalari – bu tabiiy resurslardan foydalanib,
atmosferaga zararli chiqindilarni kamaytiruvchi va ekologik barqaror energiya
ishlab chiqaruvchi texnologiyalar majmuidir.

6. Energiya samaradorligini oshiruvchi texnologiyalar – bu kamroq energiya
sarflab, koʻproq foyda olish imkonini beruvchi yechimlardir.

7. Yashil energiya texnologiyalarining asosiy afzalliklari barqaror iqtisodiy
oʻsish, salbiy atrof-muhit ta'sirini kamaytirish va ijtimoiy hayotni yaxshilashda
koʻrinadi.

8. Bugungi kunda dunyo zudlik bilan issiqxona gazlari chiqindilarini
normallashtirish, yashil energiya tizimlariga sarmoya kiritish, koʻmir va neftda
ishlaydigan elektr stansiyalarini bosqichma-bosqich tugatish, muqobil energiya
iste’moliga oʻtish, shamol va quyosh energiyasi manbalaridan toʻliq foydalanishni
ragʻbatlantirish, shuningdek, “yashil” texnologiyalarni keng qoʻllash va energiya
samaradorligini oshirishga intilmoqda.

Mavzu doirasida quyidagilarni tavsiya qilish mumkin:
- yashil energiya ishlab chiqaruvchilar uchun foydali tarif siyosatini joriy etish;
- energiya samaradorligi yuqori texnologoyalarni keng joriy etish;
- har bir sohada raqamli, texnologik va ekologik innovatsiyalarni davlat

tomonidan qoʻllab-quvvatlash;
- importga qaramlikni kamaytirish hisobiga narxlarni pasaytirish;
- hududlar uchun mos yashil energiya modellarini ishlab chiqish.

BARQAROR IQTISODIY RIVOJLANISH JARAYONIDA RAQAMLI
BANK XIZMATLARINI KENGAYTIRISH ISTIQBOLLARI

Meyliqulov Shaxboz Xolmamat o‘g‘li
Termiz iqtisodiyot va servis universiteti

Raqamli ta’lim texnologiyalar markazi bo‘lim boshlig‘i

Аnnotatsiya. Ushbu maqolada raqamli texnologiyarning bugungi kundagi iqtisodiyotning
asosiy bo‘g῾ini hisoblangan bank-moliya sohasidagi ahamiyati va respublikamiz tijorat
banklarida bank xizmatlarini kengaytirishdagi roli yoritilgan. Shuningdek, mamlakatimizda bu
boradagi qonunchilik asoslari va tadqiqotchilarning nazariy qarashlari hamda raqamli
texnologiyalarni joriy etish va kengaytirishdagi amaliy jarayonlar kelirib o῾tilgan.

Kalit so῾zlar: raqamli texnologiyalar, raqamli xizmatlar, mobil ilova, mobil to῾lov tizimlari,
sun’iy intellekt texnologiyalari,chatbor, CRM tizimi

Аннотация. В данной статье раскрыто значение цифровых технологий в
банковско-финансовой сфере, являющейся основным звеном современной экономики, а
также их роль в расширении банковских услуг в коммерческих банках нашей республики.
Кроме того, рассмотрены законодательные основы в данной области, теоретические
взгляды исследователей, а также практические процессы внедрения и расширения
цифровых технологий.

Ключевые слова: цифровые технологии, цифровые услуги, мобильное приложение,
мобильные платежные системы, технологии искусственного интеллекта, чат-бот,
CRM-система.

